
				এই পাতাটির মুদ্রণ সংশোধন করা প্রয়োজন। 
অভাগী
করিল। রাস্তা দিয়া যত স্ত্রীলোক চলিতেছিল, সকলের দিকে চাহিতে চাহিতে সে বাসার দ্বারা পর্য্যন্ত আসিল; কিন্তু সুশীলাকে কোথাও দেখিতে পাইল না। বাসায় প্রবেশ করিয়া সুশীলার ঘর অনুসন্ধান করিল ; উপরের তলায় যাইয়া বাবুটির ঘরের দিকে গেল, দেখিল সে ঘর বাহির হইতে তালাবন্ধ ।
তখন কি মনে করিল, হয় তা সুশীলা তাহাকে অতিক্রম করিয়া বিশ্বনাথের মন্দিরেই আগে গিয়াছে, সে তাহাকে দেখিতে পায় নাই। বিস্তু বেচারী তখন আবার বিশ্বনাথের মন্দিরের দিকে ছুটিল । পথের মধ্যে দেখিল একস্থানে পথের পার্শ্বে একটী স্ত্রীলোক অবগুণ্ঠনাবৃত হইয়া দাড়াইয়া আছে। কি মনে করিল, সুশীলাই দাড়াইয়া আছে। সে তখন তাড়াতাড়ি তাহার নিকট উপস্থিত হইয়া ভৎসনার স্বরে বলিল, “হ্যাগো, তুমি কেমন মেয়ে গা! তুমি এখানে দাড়িয়ে রয়েছ, আর আমি কি না তোমার জন্য সারা কাশীট ঘুরে মৰ্বছি। ভাল মেয়ে যা হোকৃ!”
স্ত্রীলোকটি তাহার দিকে ফিরিয়া মৃদুস্বরে বলিল, “তুমি কে বাছা ? আমি ত তোমাকে চিনিনে। তুমি আমাকে কি বলছ ? তোমার বাছা ভুল হয়েছে।”

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:০৩টার সময়, ৩০ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

